
PANANGIRUGI ITI AMENDASION ITI REBISADO A KARTA TI SIUDAD KEN COUNTY 
TI HONOLULU TI 1973 (NAAMENDARAN 2017 NGA EDISION), KAS 
NAAMENDARAN, MAIPAPAN ITI PANANGSANGO ITI PANAGBALIW TI KLIMA. 
 

 
YANTANGAY, ti Siudad ken County ti Honolulu ("Siudad") ket kangrunaanna nga 

adda iti isla ti Oʻahu, iti maysa nga arkipelago ti Taaw Pasipiko a talaga nga apektado iti 
panagbalbaliw ti klima, pakairamanan ti panagngato ti lebel ti baybay, pumigpigsa a 
bagyo, ken agbaliwbaliw a paniempo; ken 
 

YANTANGAY, dagiti dakes nga epekto ti panagbaliw ti klima ti mamagpeggad iti 
salun-at, kinatalged, ken pagsayaatan dagiti residente ti Siudad, ken ramanenna ti 
pannakadadael ti sanikua, pannakasinga ti lokal nga ekonomia, ken pannakadadael 
wenno panagrakaya ti napapateg nga imprastraktura; ken 

 
YANTANGAY, ti krisis iti klima ti rason nga agbaliw ti siklo ti danum a 

mapaspasaran ti Oʻahu, a mangnayon iti masansan a bagyo ken layus, ken 
mangparigat kadagiti dalan ti danum ken sistema iti Siudad; ken 
 

YANTANGAY, dagiti epekto ti panagbaliw ti klima mabalin a nakaro ti epektona 
kadagiti pobre ken nababa ti sueldona a komunidad iti Oʻahu, a mangpakaro iti agdama 
a sosial ken ekonimiko a di panagpapatas; ken 
 

YANTANGAY, ipakita ti ebidensia ti siensia a dagitoy a nainaig-klima a risgo ket 
kumaro kadagiti masungad a dekada malaksid no adda napapateg nga addang a 
maaramid; ken 
 

YANTANGAY, ti kinamanagsakbay iti panagbaliw ti klima, a pakairamanan ti 
pannakabukel ti Pondo iti Panangsango iti Klima a pangpondo iti pananglapped, 
panangpasayaat, ken panangedukar ket mas nalaklaka ngem iti panangsolbar kadagiti 
problema no napasamaken dagita; ken 
 

YANTANGAY, ti Pondo iti Panangsango iti Klima masuportaranna:  
 
1. Dagiti proyekto a mangpasayaat iti panangsango ti Siudad iti epekto ti 

panagbaliw ti klima, a pakairamanan ti panagpuonan kadagiti pang-
nakaparsuaan nga imprastraktura, lokal a solusion, prebension ken 
panangkontrol kadagiti mamagpeggad nga organismo, di maibus a 
pagalaan iti enerhia, ken panangprotektar iti igid ti baybay;  

2. Ti panangpalag-an kadagiti epekto ti panagbalw ti klima iti pagdalanan ti 
danum, aluguog, karayan, ayus ti danum, kanal, ken sistema ti danum iti 
Siudad; ken 

 
3.  Dagiti panagregget a mangedukar kadagiti residente maipapan iti epekto ti 

panagbaliw ti klima ken kinapateg ti natibker a pakinakem, tapno 
maitandudo ti pannakaammo ti komunidad ken panagtignay iti daytoy a 
sangalubongan a karit; ken 

 
YANTANGAY, nakita ti Konseho ti Siudad ("Konseho") a ti mapastrek a buis 

dagiti sanikua ket mabalin a mailasin a pangsuporta iti panangbukel iti Pondo iti 
Panangsango iti Klima a saan a maigiddan a maingato ti buis dagiti sanikua tapno 
maponduan dayta, a mangipakita a determinado ti Siudad a mangprotektar kadagiti 
residente, ekonomia, ken aglawlawna kontra kadagiti epekto ti panagbaliw ti klima para 
kadagiti masanguanan a henerasion; ken 
  

YANTANGAY, ti Seksion 9-204, Rebisado a Karta ti Siudad ken County ti 
Honolulu ti 1973 (Naamendaran 2017 nga Edision), kas naamendaran ("Karta"), 
impasdekna ti Pondo iti Nadalus a Danum ken Natural a Dagdaga ken ti Pondo iti Di 
Nangina a Pagyanan, nga agpada a pomponduan ti kagudua ti maysa a porsiento ti 
natantia a mapastrek Siudad iti buis dagiti sanikua a nailasin ti badyet ken pang-kapital 
a programana iti kada piskal a tawen; ken 
 

YANTANGAY, patien ti Konseho a ti pannakaipasdek ti  Pondo iti Panangsango 
iti Klima, a pomponduan ti kagudua ti maysa a porsiento ti natantia a mapastrek ti 
Siudad iti buis dagiti sanikua (umasping iti nailasin para iti Pondo iti Nadalus a Danum 
ken Natural a Dagdaga ken Pondo iti Di Nangina a Pagyanan), ti mangsuporta kadagiti 
panagregget ken proyekto a nairanta a pangpalag-an kadagiti epekto ti panagbaliw ti 
klima, panangpatibker kadagiti imprastratura ken komunidad iti Siudad, ken 
mangitandudo kadagiti makapasayaat a kaugalian; ken 

 
YANTANGAY, gapu ta ti panangpondo iti Pondo iti Panangsango iti Klima ket 

mailasin iti badyet ken pang-kapital a programa iti kada piskal a tawen, kaaduan iti 
kuarta a naideposito iti Pondo iti Panangsango iti Klima ket mausar kadagiti 
pangpasayaat a proyekto ti siudad; ken 

 
YANTANGAY, mainaig iti Karta Seksion 15-101, ti Konseho, babaen ti 

resolusion, mabalin a mangaramid iti amendasion iti Karta; ken 
 
YANTANGAY, mainaig iti Karta Artikulo 15, kasapulan ti aprobasion ti Mayor iti 

aniaman a pannakaamendar ti Karta nga insingasing ti Konseho iti sapasap nga 

eleksion a mapasamak iti tawen a "4” ti udina; ngarud, 
 

IKEDDENG KOMA ti Konseho ti Siudad ken County ti Honolulu: 
 
1. A ti sumaganad a saludsod ket maikabil iti 2024 a balota ti eleksion: 

 
“Rumbeng kadi a maamendaran ti Rebisado a Karta ti Siudad tapno maobligar ti 
Konseho ti Siudad a mangilasin iti pondo, a saan a maigiddan a maingato ti buis 
dagiti sanikua tapno maponduan dayta, kagudua ti maysa a porsiento ti natantia 
a mapastrek ti Siudad iti buis dagiti sanikua iti badyet ken pang-kapital a 
programa iti kada piskal a tawen, a maideposito iti Pondo iti Panangsango iti 
Klima, a ti panggepna ket panangsuporta kadagiti panagregget ken proyekto a 
nairanta a pangpalag-an kadagiti epekto ti panagbaliw ti klima, panangpatibker 
kadagiti imprastratura ken komunidad iti Siudad, ken mangitandudo kadagti 
makapasayaat a kaugalian?” 

 
2. A ti Seksion 9-204, Rebisado a Karta ti Siudad ken County ti Honolulu iti 1973 

(Naamendaran 2017 nga Edision), kas naamendaran, ket naamendaran tapno 
kastoy ti maipan: 

 
“Seksion 9-204.  Pondo iti Nadalus a Danum ken Natural a Dagdaga [ken], 
Pondo iti Di Nangina a Pagyanan, ken Pondo iti Panangsango iti Klima –  
 

1. Adda koma maipasdek a Pondo iti Nadalus a Danum ken Natural a 
Dagdaga [ken], maysa a Pondo iti Di Nangina a Pagyanan[.], ken Pondo iti 
Panangsango iti Klima.  Iti panangibagay iti badyet ken pang-kapital a programa 
iti kada piskal a tawen, masapul a mangilasin ti konseho iti maysa ket kagudua a 
porsiento ti natantia a mapastrek iti buis dagiti sanikua, a ti [kagudua] kakatlo 
dayta ket maideposito koma iti Pondo iti Nadalus a Danum ken Natural a 
Dagdaga [ken ti nabatbati a kagudua], a ti kakatlo dayta ket maideposito koma iti 
Pondo iti Di Nangina a Pagyanan[.], ken ti nabatbati a kakatlo ket maideposito 
koma iti Pondo iti Panangsango iti Klima.  

 
2.  Dagiti kuarta iti Pondo iti Nadalus a Danum ken Natural a Dagdaga 

ket mausar koma:  
 

(a)  Iti panaggatang wenno panangala iti balay wenno daga 
wenno aniaman a kualipikado nga interes para iti 
konserbasion ti daga iti siudad para kadagiti sumaganad a 
panggep: panangprotektar iti napateg a dagdaga a 
gubuayan ti danum tapno mapreserbar ti kalidad ti danum 

ken suplay ti danum; preserbasion ti napapateg a kabakiran, 
ig-igid ti baybay, ken pang-agrikultura a dagdaga; publiko a 
lugar a pagay-ayaman ken pagsursuruan, pakairamanan ti 
ipapan iti igid ti baybay ken bambantay; preserbasion ti 
luglugar ken dagdaga a napateg iti historia wenno kultura; 
panangprotektar iti napateg a pagtaengan dagiti animal 
wenno sistema ti aglawlaw, pakairaman dagiti pagbedngan; 
konserbasion ti daga tapno maprebentaran ti adu ti 
maksayan a pannakayanud, layus, panagreggay, ken 
agayus a danum; ken panangpalubos iti publiko a makapan 
iti publiko a dagdaga ken nawayang a lugar nga agresulta iti 
pagsayaatan ti publiko.  Ti kualipikado nga interes ket 
agtultuloy a restriksion para iti konserbesion babaen ti 
maysa a kualipikado nga organisasion nga addaan iti mision 
a mangkonserbar ken iti pondo a pangipatungpal kadagiti 
restriksion; wenno  

 
(b)  Para kadagiti gastos iti operasion, panangmantiner ken 

panangimanehar iti dagdaga a naala babaen daytoy a pondo 
a nasken tapno maprotektaran, mamantiner, ken mangisubli 
iti aglawlaw nga agpegpeggad kadagitoy a daga, kas iti 
imprastraktura, environmental remediation, wenno 
panangpasayaat tapno makapan kadagitoy ti publiko wenno 
mausarda dagitoy a daga: no la ketdi dagiti gastos a 
konektado iti operasion, panangmantiner, ken 
panangimanehar iti dagdaga a naala babaen daytoy a pondo 
ket saan a dakdakkel ngem iti lima a porsiento iti kuarta a 
naideposito iti pondo iti napalabas a tawen. 

 
3. Dagiti kuarta iti Pondo iti Di Nangina a Pagyanan ket mausar koma 

a mangipaay iti di nangina a marenrentaan a pagyanan para kadagiti agsusueldo 
iti innem a pulo a porsiento wenno nababbaba ngem iti kaus-ustuanna a 
mapaspastrek ti pagtaengan iti siudad wenno para kadagiti sumaganad a 
panggep: panangipaay ken panangpalawa iti di nangina a marenrentaan a 
pagyanan ken maitutop nga aglawlaw ti pagyanan kadagiti proyekto, a mabalin a 
ramanenna dagiti proyekto nga agduduma-ti-usarna ken agduduma-ti-sueldo, 
nga addaan kadagiti pagyanan a kangrunaanna para kadagiti nababa ken kaus-
ustuanna ti sueldona babaen ti panangala iti daga para, panangpapintas, 
panangipatakder, ken/wenno pang-kapital a panangpasayaat wenno 
rehabilitasion iti kasta a pagyanan, no la ketdi ti naponduan a pagyanan ket 
agtalinaed a di nangina iti saan a nakurang nga innem a pulo a tawen. 

4. Dagiti kuarta iti Pondo iti Panangsango iti Klima ket mausar koma: 
 

(a) Tapno masuportaran ti pananglapped, panangpasayaat, ken 
panangedukar a konektado iti kapadasan ken manamnama 
nga epekto ti panagbaliw ti klima; 

 
(b) Tapno mapasayaat ti panangsango ti siudad kadagiti epekto 

ti panagbaliw ti klima, a pakairamanan ti panagpuonan iti 
pang-nakaparsuaan nga imprastraktura, lokal a solusion, 
prebension ken panangkontrol kadagiti mamagpeggad nga 
organismo, di maibus a pagalaan iti enerhia, ken 
panangprotektar iti igid ti baybay; 

 
(c) Tapno mapalag-an ti napasaran ken posible nga epekto ti 

panagbaliw ti klima babaen ti panangted iti pondo ti 
panangipatakder, panangtarimaan, ken panangmantiner 
kadagiti kukua-ti-siudad wenno kontrolado-ti-siudad a dalan 
ti danum, aluguog, karayan, kanal, ayus ti danum, ken 
sistema ti danum;   

 
(d) Tapno maedukaran dagiti residente ti siudad maipapan iti 

napasaran ken manamnama nga epekto ti panagbaliw ti 
klima ken iti kinapateg ti panangsango iti kalamidad, tapno 
maawatan ken makapagtignay ti komunidad iti daytoy a 
sangalubongan a problema; no la ketdi ti gastos a konektado 
iti panangedukar ket saan a dakdakkel ngem iti lima a 
porsiento iti kuarta a naideposito iti pondo iti napalabas a 
tawen; wenno 

 
(e) Tapno masaluadan dagiti residente, ekonomia, ken natural 

nga aglawlaw ti siudad kontra kadagiti epekto ti panagbaliw 
ti klima para kadagiti masanguanan a henerasion. 

 
[4.] 5. Dagiti kuarta iti kada pondo ket mabalin met a pagbayad iti 

prinsipal, interes, ken premium, no adda, maitunos kadagiti bond a nairuar 
kalpasan ti pannakaipasa daytoy a seksion ken maitunos iti Seksion 3-116 
wenno 3-117, iti intero wenno iti sangkapaset, para kadagiti panggep a 
nainaganan iti segundario a seksion 2 [ken], 3, ken 4 daytoy a seksion ken 
pagbayad iti gasto a konektado iti panaggatang, panangbawi, wenno 
panangisubli iti gasto iti kakasta a bond.  

[5.] 6. Iti aniaman a gundaway, masapul nga awan nasurok a lima a 

porsiento iti kuarta iti kada pondo ti mausar a pang-administratibo.  
 
[6.] 7. Aniaman a balanse a nabati iti kada pondo iti ngudo ti aniaman a 

piskal a tawen ket awan ti panagpasona, no di ket agtultuloy iti pondo, a 
maurnong iti tinawentawen.  Dagiti kuarta iti kada pondo ket saan koma a 
mausar iti aniaman a panggep malaksid kadagiti nailista iti daytoy a seksion. 

 
[7.] 8. Ti departmento ti panangimanehar iti daga umawat koma kadagiti 

singasing iti pannakausar ti pondo iti Pondo iti Nadalus a Danum ken Natural a 
Dagdaga ken masapul a mangisumitir kadagiti kualipikado a singasing iti [maysa 
a] parabalakad a komision[,] kas naipasdek maitunos iti segundario a seksion 9, 
a masapul a mangaramid iti rekomendasion iti konseho tapno maaprobaran[.  
Amin]; amin a singasing iti pakausaran ti Pondo iti Nadalus a Danum ken Natural 
a Dagdaga ket masapul a maiproseso sigun iti daytoy nga addang. 

 
[8.] 9.  Adda koma naipasdek a parabalakad a komision ti Nadalus a 

Danum ken Natural a Dagdaga nga insumitir ti departamento ti panangimanehar 
iti daga ken mangisumitir iti rekomendasion iti konseho para iti aprobasion dagiti 
nagastos iti sidong [daytoy a seksion.] ti segundario a seksion 2.  Ti komision ket 
masapul a buklen ti pito a miembro, a tallo ti inapointaran ti mayor, tallo ti 
inapointaran ti konseho, ken maysa ti inapointaran ti kaaduan a botos ti innem 
kadagiti naapointaran a miembro.  Dagiti miembro masapul nga agserbida iti 
aginnabut a termino a lima a tawen ken agingga a maapointaran ken 
nakualipikar dagiti sumukat kadakuada.  Dagiti inisial a naapointaran ket 
mangrugi saan a naladladaw ngem Enero 15, 2017, ken maitunos iti sumaganad: 

 
(a)  Para iti inisial a dua-tawen a termino, dua a miembro, maysa 

kada inapointaran ti mayor ken ti konseho.  
 
[(c)] (b)  Para iti inisial a tallo-tawen a termino, dua a miembro, 

maysa kada inapointaran ti mayor ken ti konseho.  
 
[(d)] (c)  Para iti inisial nga uppat-tawen a termino, dua a miembro, 

maysa kada inapointaran ti mayor ken ti konseho..  
 
[(e)] (d)  Para iti lima-tawen a termino, ti miembro nga inapointaran 

ti kaaduan a botos ti innem kadagiti naapointaran a 
miembro.  

 



F 

KONSILO TI SIUDAD TI 
HONOLULU 
S I U D A D  K E N  C O U N T Y  T I  H O N O L U L U  

 
 

 
No.    23-162, CD1                            

RESOLUSION 
 

OCS2024-0030/1/11/2024 2:19 PM 7 

[9.] 10.  Ti direktor ti departo ti badyet ken serbisio ti piskal a tawen 
masapul nga ipatungpalna ti [pondo.] pondo a nailasin iti daytoy a seksion.  

 
[10.] 11.  Ti konseho, babaen ti ordinansa, masapul a mangipasdek iti 

dadduma pay nga addang tapno maimanehar ken magastos dagiti kuarta iti kada 
pondo maitunos iti daytoy a seksion.  Dagiti nailasin iti kada pondo saanna a 
suktan, no di ket kanayoanan, dagita a nailasin idin para kadagiti panggep a 
nadakamat iti daytoy a seksion." 

 
3. A ti Seksion 2 daytoy a resolusion, ti material ti Karta a masuktan ket naibraket 

sa nakurusan ken naugedan ti baba ti baro a material ti Karta.  No rebisaren, 
urnosen, wenno iyimprenta daytoy a probision ti Karta tapno mainayon iti 
Rebisado a Karta ti Siudad ken County ti Honolulu ti 1973 (Naamendaran 2017 
nga Edision), kas naamendaran, ti Pararebisar ti Karta saanna a masapul nga 
iraman dagiti braket, ti material a naibraket ken nakurusan, wenno naugedan iti 
baba.  

 
4. A ti Pararebisar ti Karta, iti panangrebisar, panangurnos, wenno 

panangyimprentana iti Karta, mabalinna a baliwan ti kapitalisation wenno porma 
dagiti numero ken gatad ti kuarta tapno agpapada ti langada. 

 
 No naamendaran ti probision ti Karta a maitunos iti daytoy a resolusion ket 

amendaran ti aniaman a sabali pay nga amendasion ti Karta nga inaprobaran 
dagiti agbotos iti 2024 a sapasap nga eleksion, ti Pararebisar ti Karta, iti 
panangrebisar, panangurnos, wenno panangyimprentana iti Karta:   

 
a. Mabalinna nga idesignar wenno baliwan nga idesignar dagiti artikulo, 

kapitulo, seksion, wenno paspaset ti seksion, sa urnosenna dagiti 
reperensia iti dayta; ken  

 
b. Masapul, malaksid no nalawag a naipaay iti daytoy a resolusion wenno iti 

sabali a resolusion a mangamendar kadagitoy a probision ti Karta, nga 
ipatungpalna, agingga a posible, ti amin nga amendasion a naaprobaran.  

 
5. Nga apaman a daytoy a resolusion ket adaptaren ti Konseho ti Siudad ken 

County ti Honolulu ken inaprobaran ti Mayor, maibilin iti Clerk ti Siudad nga: 
 

a. Isaganana dagiti nasken a balota nga addaan iti saludsod a linaon daytoy 
a resolusion ken addaan iti espasion para iti botos a "wen" wenno "saan" 
iti saludsod a maipresenta kadagiti agpili iti 2024 a sapasap nga eleksion.  
Ti Clerk ti Siudad mabalinna ti mangaramid iti teknikal ken nonsubstantive 

a panangbaliw iti porma ti saludsod ti saludsod a naipresenta tapno 
tumunos iti porma ti dadduma pay a saludsod iti pannakaamendar ti Karta 
a naipresenta kadagiti agpili iti isu met laeng nga eleksion; ken 

 
b. Ipablaakna ti intero a dagiti naisingasing-iti-ngato nga amendasion ti Karta 

iti pang-inaldaw a newspaper a maiwarwaras iti publiko iti Siudad ken 
County ti Honolulu di nakurkurang ngem 45 aldaw sakbay ti 
panangisumitirda kadagiti agpili iti 2024 a sapasap nga eleksion. 

6. Nga apaman a maaprobaran ti saludsod iti pannakaamendar ti Karta a naikabil iti 
Seksion 1 daytoy a resolusion babaen ti kaaduan kadagiti agpili nga agbotos, 
kas opisial a napatalgedan, dagiti amendasion ti Karta nga insingasing daytoy a 
resolusion ket masapul nga agepekto inton Enero 1, 2025. 

 
      IMPRESENTAR NI: 
 
      Tommy Waters      
 

 
 
  
 
 
 
 
 
 
 
PETSA A NAIPRESENTAR: 
 
 
 
Hulio 6, 2023 
Honolulu, Hawaiʻi      Miembro ti konseho 
 
 
APROBADO iti daytoy nga aldaw ti                             , 20             . 
 
 
 
RICK BLANGIARDI, Mayor 
Siudad ken County ti Honolulu 
 
 


